
IERUKO ARGIA

EGOERA

saizokoak bakarrik.

erantzun batek.

Egoera hau

aukera behar da.

tsu egin behar dira.
Nola?

Alderdi askotatik bizi dugu egoera larria. Baina une honetako
ckonomiaren kinkak sortzen digun egoera larria aipatu nahi ge-
nuke. Ez dugu azterketa sakona egiteko egokierarik. Oso neurtu-
rik daude gure indarrak eta argibideak.

Gizarte gaietarako dagoen ‘“gotzai-batzordeak” egin duen agi-
riari jarraituko gatzaizkio. Ez gaitu betetzen, baina guk ez dugu
hor dagoena baino gehiago esateko aukerarik.

Egoera larri honen sustraiak ez dira aldi honetakoak eta pa-
Zain zahar eta
izkutukoetan eta agirikoetan. Erakundeetatik datorren arazoa ba-
da, gizon ospetsu askok aitortzen duten bezala, erakunde hoiek
zuzentzera jo beharko da. Aldaketa sakonak eskatzen ditu egiazko

Araze larriena zerrenda bat ere eskaintzen digu “agiri” horrek.
Lan gabeziaren eta lan eskasiaren arriskua salatzen digu. Europa
aldean diren langileak itzuli beharrean aurki daitezke. Beste zen-
bait “ordu-sartzeari” uko egin beharrean. Eta jakina diru-iturri
horrekin kontatuaz bizi da asko.
lehenaz gainera desberdintasunak gehitzeko eta
aberatsak aberatsago eta behartsuak behartsuago bilakatzeko au-
kera-matikerakoa dugu. Agintea bera ere esku banaka batzuetan
bildu da. Hoien erabakiak bete beste

Ez da zertan harritu, beraz, lantegietako borrokaz eta gatazkaz.
Ugaltzen ari dira lan-mundu horretako sesioak eta tirabirak. Lan-
gileak, berriz, ez dute beren hauziak zuzen ditzaten lege-molde ego-
kirik. Besterik gabe legez kanpoko eta izkutuko babesera biltzera
behartzen dira. Erantzun gogorraren bidez eskabiderik zuzenenak
eta bidezkoenak ere perlesiak jota geratzen dira.

Aldaketa sakonak egin behar dira. Ez daitezke egin, ordea, ho-
rretan lan egin nahi duen guztiari parte hartzeko egiazko eta ba-
liozko bide zabal eta askerik eskaintzen ez zaion bitartean. Hone-
tarako askatasunaren arriskua jokatzen jakin behar da. Agintean
daudenen egitarauak eztabaidatzeko eta alderantzizkoak agertzeko

Baina hau guztia ezinezkoa da gauzak zuztarretik jakiteko bi-
derik ez baldin badago. Argiak ez dio egiari kalterik egiten. Eta
egiaren gainean eraiki behar da gizarte bizitza. Zabarkeria eta us-
telkeria dakar isil-gai gehiegiak.

Ekonomiazko egiazko hazkundeak izpiritu alderdiak zaindu eta
landu behar ditu. Kontsumo gizarte hau ez da aurrerapenaren ezau-
garri bakarrik, diru-gosean tranpa ere bada. Kulturan ere ondorio
txarrak ditu ekonomi-molde honek. Ez da arrazoia zorrozten duen
kulturarik eman nahi. Zailtasunak jartzen zaizkio, gizatasun gehia-
goko gizartea, sor dezakeen irakaskintza eta kulturari.

Hor daude gotzai hoiek salatzen dituzten arazo hoiek eta ge-
hiago ere. Zuloa ikustea ez da aski. Zuloak bete eta koskak berdin-

Bakoitzak baditu bere maixuak eta aburuak.

LARRIA

iraunkorretan errtua dago,

biderik ez dute gehienek.

DISTIRAK

Dubcek kasua dela eta

KARLOS SANTAMARIA

Inork ez du ahaztu 1968. urteko
Pragako Udaberria.

Garai hartan, Alexander Dubce-
kek bide berri honen norabidea
azaldu zuen. «Sozialismoak —zioen
bere txosten famatuan— humanis-
mo berri eta modernu bat sortu
behar du, gizonen etorkizunari da-
gokion bezala, teknikaren aldetik
oso handituak diren beste siste-
mak erdietsi ez dutena, eta lortu
ezin ahalko dutena. Humanismo be-
rri horrek gizakia haz eta ugal eraz-
teko kondiziorik onenak ezarriko
ditus.

lkusten denez, gizakia, pertsona
hartzen zuen Dubcekek bere politi-
karen helburutzat, eta, alde hone-
tatik, pertsonalista edo pertsona-
zale bezala agertzen zela esan dai-
teke, nahiz eta sozialismoa eta per-
tsonalismoa direlakoak elkarkontra-
koak izan, itxuraz behintzat. Hori
zela eta, integristek berehala sala-
tu zuten desbiazaletzat.

Guztiok dakigu entsaio hura no-
la bukatu zen, sobietiko armadak
Txekoeslobakiar Estadua desegin
zuenean.

Orduko Dubceken etsaiek o0so
garaipen handia lortu zuten eta hu-
manismo berria erabat baztertu.
Dubcekek berak kargu guztiak gal-
du zituen. Ez zen giltzapetua edo
hila izan, ordea, honelako kasuetan
kristauon artean gertatu ohi den
bezala. Turkiara mandatari nagusi
bezala ez baitzuen joan nahi izan,
enplegatu epal baten gisa geratu
zen bere herrian bertan.

Hala eta guztiz ere, humanismo
berriaren ametsa ez zen urtu eta
Dubceken itzala ez zen guztiz deu-
seztatu.

Urteak igaro dira. Gauzak arras
aldaturik dira. URSSen politika na-
hiko goitik behera ari da, dirudie-
nez, sozialismoaren sailean bertan
burkide handi bat atera baitzaio,
Txina alegia. Bestalde zenbait he-
rri txiki  harroska bihurtu omen
zaio, gero eta gehiago gainera.

URSSen barruan ere intelektual
oposizio bat ageri omen da. Ideo-
legiaren aldetik egoera oso naha-
sirik  dagoela dirudi, teknokrazia
huts batetan bizi izaten jarraitze-
rik ez dagoenez gero.

Honelako egoeran, politika berri
bat egin behar dute sobietikoek,
nahi eta ez, Txekoslobakian. Herri
honen gauzak ez doazela oso on-
gi, ekonomiaren aldetik batez ere,
eta Husakek poto egin duela as-
kok dio.

Zergatik ezingo liokete Dubceki
berriz ere agintera dei egin? Orain
ezina badirudi ere, bizpahiru urte
barru baliteke hori gertatzea. Bai-
na gertaera hau ez da berez eto-
rriko, sobietikoek berek ekarriko
dute. Lehengo artikulu batetan, ho-
ni «posibilismoa» deitzen genion.

lragarpen hau nondik atera du-
gu? Albiste berri batzuek diotenez,
Mosku Dubcekekin adiskidatzen ha-
si bide da; lehen urratsen bat egin
omen du, behintzat. Berak zioen
bezain gaiztoa ez zela Dubcek ja-
kin erazi diote Husaki sobietikoek.
Bere aldetik, Dubcekek jestu bat
egin du, URSSen barkazioa bila-
tuz. Eskutitz bat bidali dio Smers-
kovski zenaren alarguntsari, sobie-
tikoen erasoa gaitzetsi beharrez-
koa dela adieraziaz, baina ez zire-
Ja haik errudunak, Txekoslobakiatik
zuzenez beste informatuak izan zi-
relako gertoto zela gertatu zena
baizik. Guzti honek ederki zuritzen
ditu sobietikoak eta arras gaitzes-
ten Husaken jokoa.

Posibilismo edo ahalzaletasun
hau, ordea, ez da marxismoa. Dog-
matikatik urruti omen dabil. URSS-
en, mundu osoan bezala, egungo
ordua posibilismoaren ordua da.
Teoriak alde batetara utz eta egi-
nahalak egin ,aurrera ateratzeko.
Hango integristek protesta joizen
badute ere aperturista izan behar,
nahi eta ez, sobieten politika.

Urrats handi
baten bezperan

Datorren astean (Urriaren 12-13)
bilduko dira Parisera Fraintziake so-
zialistak: Mitterrand-en alderdi na-
gusia (PS), Chapuis-en alderdia
(PSU), R, Buron-en taldea, CFDT
sindikato buruzagi mordo bat, eta
abar. «Assises du Socialisme» de-
ritzan biltzar nagusi horren helbu-
rua ezaguna da: marxista-leninista
ez diren frantses ezgertar guztien
batasuna lortzea.

Gertakari honek garrantzi gaitza
izan dezake Fraintziaren Kondai-
ran: aurtengo Maiatzean, ezker ba-
tuaren aintzindari gisa presentatu
zelarik, oso gutxi faltatu zitzaion
Mitterrand-i garaitzaile gertatzeko.
Eta ia seguratzat jo daiteke Frain-
tzian ondoko urteotan ezkertarrak
nagusitzea. «Stalinismo»aren ondo-
rioz marxista-leninistak politikazko
«ghetto» hertsian luzaroan egon
ondoren, Allenderen bitartez aurre-
nik, eta Mitterranden inguruan on-
doko hilabeteetan, sozialista berri-
tuek kapitalismoaren kontra komu-
nistekin elkarturik jokatuz aurrera
jotzea erabaki dute, eta klase-bata-
suna eraikitzea («un large front de
ciasse» aipatzen du PS-aren Agiri
edo Txosten berriak).

EGOERA BERRI BATI BURUZ

Fraintziako sozialistek, hitz ba-
tez, gauzak aldatu-egin direla uste
dute. Eta Programa zehatz bat li-
broki elkarrekin erabaki ondoren
(hauxe de «Programme Commun
de la Gauche» delakoa, komunis-
tek, sozialistek eta ezkertar erra-
dikalek onartua), Programa horre-
tarako burrukabidean barrena bat
egin behar dela; nahiz eta, gaur
arte, komunistak nagusitu diren
erresumetan behin eta berriz el-
karrizketa eta aginte-zatiketa guz-
tiak errotik erraustuak izan badira
ere.

Gertakariak, horretara, garrantzi
ezin handiagoa du. Funtsean 1936-
ko «Boronte Herrikoi» edo Frente
Popular haien saiaketa egin nahi
da berriro,

Eskuindarrak, jakina, dardaraz
daude; eta mehatxuak eta erasoak
ugalduz doaz: bai Mitterrand-en
beraren kontra, bai ezker batuaren
defendatzaile agertzen diren guz-
tien kontra ere. Antikomunismoa-
ren leloak ‘entzuten hasiak dira be-
rriro bazterretan; eta gauza nabar-
mena da «stalinismo» deritzan au-
tokrazia dela gaur ere sozialismoa-
ren eta ezker batuaren aurka era-
biltzen den eta erabil daitekeen ar-
gudiorik sendoena.

PRESTAERA-LANETAN ARI

Baina Pariseko Biltzar Nagusia
oso inportantea izan daiteke mun-
du guztiko sozialismoaren etorkizu-

nari buruz. Hau garbi ageri da
Fraintziako prentsaren oihartzune-
tan.

«Le Monde»k, esate baterako,
beste artikulu-mordo baten ondo-
ren sei artikulu bereziren sail oso
bat hasi du gaur (1974-X-4) «Assi-
ses» delakoei buruz; eta, horrez
gainera, Edmond Maire-ren Dekla-
razio bat dakar.

Biltzar Nagusirako prestatu den
Txostena («Pour le Socialisme» ize-
nekoa) hedatzen eta ezagutzen ha-
sia da. (Lortu nahi duenak bide
hau balia dezake, besteak beste:
«Le Poing et la Rose», n° 31 -
Organe du Parti Socialiste - 12,
Cité Malesherbes - Paris, 1X).

TXOSTENAREN IDEIA

NAGUSIAK

Argi-eta-garbi aitortzen dute fran-
tses sozialistek Txostenaren hitzau-
rrean gaurko sozialistek ez dutela
inongo eredurik proposatzerik; eta
egin diren saiaketek oro gaur-
-gaurkoz erreka jo dutela. Mutur
batetik, diote, «gizona Erresuma
ahal-guztidunaren jopu gertatu de-
lako»; eta, beste muturretik, «ka-
pitalista hazkundearen akats eko-
nomiko eta sozialen aurkako hau-
tabiderik proposatzen jakin ez de-
lako». Eta honela jarraitzen: «Ez
dago soluziorik saiabide berri bati
buruzko ausardian baizik».

Bide ausart hori, jakina, autojes-
tioa da. Burokraziaren kontra jo-
katzeko, autojestioa erabili behar
da maila guztietan: «L'autogestion
est la clé de voite d'un socialis-
me démocratique»; alderdi baka-
rraren kontra jokatzeko, aniztasun
edo «pluralismoa» behar da, baita
sozialismoaren etsaiekiko ere: «le
socialisme autogestionnaire repose
sur le pluralisme. Il garantit la li-
berté d'expression a tous, parti-
sans ou adversaires du socialis-
me»; goitik beherako izendapenen
kontra, beheitik gorako hautabidea
behar da: buruzagiak behekoak au-
keratuko ditu, ez burokraziaren
aparatoak: «dans toutes les entre-
prises qui constituent les pdles
de domination économique devra
avoir lieu I'éléction des organismes
d'administration et de gestion par
les travailleurs concernésn».

Ideologiaren mailan, berriz, dog-
makeriarik ez: Txosten guztian ez
dira behin ere agertzen «marxis-
mo» hitza edo Mao-ren izena. So-
zialismo-bide hau laikoa da erro-
tik. Urrun dago gure arteko mo-
dako joera batzutatik.

Pentsakera zabal berbera ageri

da  ekonomi-plangintzari  dagokio-
nez: «La planification démocrati-
que, c'est-a-dire la détermination

démocratique (par le débat et par
le vote) des besoins considérés
comme prioritaires est indissocia-
ble de l'autogestion dont elle est
la forme généralisée».

ETNI-ARAZOAZ

Orain dela hiru urte Mitterrand
buruz buru ezagutzeko aukera izan
genuenean, artez joan zitzaion gu-
re galdera bat irakurleak soma de-
zakeen aldetik. Eta frantses sozia-
listaren erantzuna hauxe izan zen:
«Ongi dakizue: ni Niévre-ko depu-
tatua naiz aspaldi honetan; eta es-
kualde hartan ez dago etni-arazo-
rik. Aitor dut, beraz, problema ho-
rren gorabeherak ez ditudala oso
zehazki ezagutzen». Itzuri egin zi-
tzaigun buruzagi ezaguna, beraz,
erantunik eman gabe.

Arrapostu horixe (edo hori bai-
no gaiztoagorik ere ez gutxitan)
jaso liteke asko eta askotan etni-
-arazoa beren haragian bizi ez du-
ten sozialistengandik.

Fraintzian, halere, gero eta uka-
tzen zailago - bihurtzen ari da etni-
-arazoa (Bretaha, Alsazia, Kortze-
ga, eta abar). PSU-ak berak ere
uztar gaitzak izan ditu Bretafako
bere arduradun batzukin. Era ara-
zo horretaz arduratu gabe segitze-
rik ez dagoela ageri zaio.

Hori dela-ta, Pariseko Biltzarre-
rako antolatu diren hamar Mintegi

edo «Carrefour» horietako baten
aztergaia hauxe izango da: «Ré-
gions. Collectivités locales. Amé-

nagement du territoire. Droit a la

différence». Desberdin izateko es-
kubideaz, alegia, Jakina denez,
Fraintziako  Sozialista Alderdiak,

Komunistak bezala, aiheruz eta
errezeloz begiratu izan ditu etni-
-arazoak eta desberdintasun-nahiak.
Etsi egin bide du ordea; eta, hain
zuzen ere, Sozialista Alderdiak era-
tua, beste bilkura bat izan da gaur,
Urriaren 4-an beraz, horri buruz,
R. Laffont, Y. Person, eta beste,
biltzarkide zirelarik.

«Pour le socialisme» Txostenean,
bestalde, hau irakur daiteke hitzez
hitz: «Le socialisme autogestion-
naire reconnait a toutes les mino-
rités le droit a la différence et a

l'affirmation de leur identité co-
llectiven.
Hitz hutsak ote? Baliteke. On

da, halere, arazo hauen garrantziaz
ezkertarrak jabetzen hastea.

LARRESORO

EROGITARD
PREZIOAN

Lehen agertzen ez zen berri as-
ko azaltzen da gaurregun egunkari
batzuetan. Batzuk induljentzi bere-
ziak dituztela dirudi horretarako.
Zenbaitek gaizki ibili behar izaten
du hoien laurdena esanda ere.

Zaharturik geratu daitezke hona-
ko albiste hauek gure aldizkaria
irakurleen eskuetara iritxi baino le-
hen. Halere ezin isilik gorde dai-
tr;jzke euskal aldizkarietan, erdal al-
dizkari eta egunkarietan, aipatzen
diren herri hauek.

Honela dio Jose Onetok |raila-
ren 5eko «Diario Vasco»n: «Orain
dela aste gutxi Zaragozako preson-
degian dauden politikoek hasi zu-
ten gose-oporketa berehalaxe za-
baldu zen Euskal Herrira eta Ma-
drillaino iritxi da. Hemengo hogei
espetxeratuek ez dute gaur ezer
jan nahi izans.

«Zaragozan hamar daude gose
greban‘ {hoietatik hiru eritegira era-
man dituzte); Donostian hogei; Ba-

saurir_z, hamalau, Iruinean, zazpi;
Madrillen, hogeiren bats.
Zergatik?

Irakur dezagun- Irailaren 3ko «In-
formaciones~ek diona:

«Hamaika egun dituzte ezer ja-
be Zaragozako prensondegian ba-
rau egiten ari diren 27 poljtikok.
Biziro kezkatzen gaitu hoien osa-
sunak. Zuzendari eta barruko arau-
di aldaketak, eta politikoak eta bes-
teak elkarrekin bizi beharrak, sor-
tu du ondoez hori».

«Orduantxe askatuak izan ziren
Agustin Gisasola eta Jesus Etxe-
bar{ia, berriro espetxearen atarian
atzitu  zituztelako, hasi ziren Ba-
saurikoak barau egiten, dirudienezs.

«Martutenekoak, berriz, Urriaren
30ean hasi ziren. Beroiek esan du-
tenez arrazoi hauek dituzte: Zuzen-
dari berriak gogorrago hartu ditu,
etxekoak ikusteko egunak gutxitu
dizkie eta zaintzaileak ugaldu aldi
berean. Inorekin harremanik ezin
izan zezakeen bakardadean eduki
dute hogei egunez Bizente Gurru-
txaga. 17 espetxeratu eraman di-
tuzte «Carabanchel»a aurrez ezer
adierazi gabes.

Jose Onetok lIrailaren 4eko «Dia-
rio Vasco»n, Arruabarrepanaren ai-
torpen hau dakar: «Anbulantzi ba-
tean Madrilla ninderamatela eta bi-
dean kordea galdu nuela oroitzen
naiz. Nekien guztia aitortzen nuen
paper bat ikusi nuen beterik, es-
natu nintzeneans.

«lkusten denez korderik gabe ze-
goelarik eginiko aitorpen horri es-
kerrak erori ziren Madrillen Geno-
veva Forest eta beste zortzis.

Hauek dira, laburturik, egunka-
rietan bildu ditugun berriak. Guk

ez dugu albiste hoiek jakiteko bes-
te biderik.

«Erositako prezioan saltzen ditu-
gu», beraz.

IRASTORTZA

EGUN
EGUNGOA

ETORKIZUNA ARGI

Gasteizen, betaurreko-saltzai-
le (edo optiko) gazte batek den-
da berri bat zabaldu du: kan-
poan idazburu guztiak euskara
hutsez dira eta barrenean eus-
kara da denda-zainen mintzai-
ra.

Bejoandeizula! Ongi ikusten
laguntzen duzun horri gauzak
aratz eta garbi ageri zaizkizu:
erdalduntze latz gogorraren aur-
ka euskalduntze gartsu neka-
gaitza da bide bakarra.

Daniel Ibargoiti





